
„აივ/შიდსის გავრცელების მხრივ მაღალი რისკის ქცევის მქონე ჯგუფებში სარისკო ქცევის ცვლილებასა და განხორცილებული პრევენციული ღონისძიებების ეფექტურობის შესახებ სარწმუნო ინფორმაციის გენერირება“
[bookmark: _Toc303114520]პროექტის მიზანი და ამოცანები
შემოთავაზებული პროექტი მიზანია ქვეყანაში სარწმუნო ინფორმაციის არსებობა, რომელიც გამოყენებული იქნება აივ/ინფექცია შიდსის ეროვნული პროგრამების დაგეგმვისა და ეროვნული პასუხის შესაფასებლად.
პროექტის ამოცანებია: ა) მაღალი რისკის ჯგუფებში ბიო-ქცევითი ზედამხედველობის კვლევების (ქზკ) ჩატარება,  ბ) ინექციური ნარკოტიკების მომხმარებლების (ინმ) ზომის განსაზღვრა და გ) ოპერაციული კვლევის ჩატარება, რათა  დადგინდეს ის ბარიერები, რომლებიც არსებობს ინექციური ნარკოტიკების მომხმარებლების მიერ ნებყოფლობითი კონსულტირების და ტესტირების სერვისების მისაღებად.

[bookmark: _Toc303114524]ქცევაზე ზედამხედველობის კვლევები ინმ-ებს, პატიმრებს, კომერციული სექსის მუშაკ ქალებსა  და ჰომოსექსუალური ურთიერთობების მქონე მამაკაცებს (მსმ) შორის
ქცევაზე ზედამხედველობის კვლევები ბიომარკერის კომპონენტით მაღალი რისკის მქონე ჯგუფებში ჩატარდა აივ/შიდსის ეროვნული გეგმის მიერ დადგენილ ვადებში. 
2011-2012 წლებში კვლევები ინმ-ებს შორის ჩატარდა 6 ქალაქში (თბილისი, ბათუმი, თელავი, გორი, ზუგდიდი და ქუთაისი). 
2011-2012 წლებში ქზკ კომერციულ სექს მუშაკ ქალებს შორის  ჩატარდა ორ ქალაქში (თბილისი და ბათუმი). 
მსმ-ებს შორის ჩატარდა თბილისში 2012 წელს. 
პატიმრებში კვლევა ჩატარდა 2012 წელს.

პროექტის განხორციელებაში მონაწილეობდნენ: საერთაშორისო ფონდი კურაციო; დაავადებათა კონტროლის და საზოგადოებრივი ჯანმრთელობის ეროვნული ცენტრი; საზოგადოებრივი გაერთიანება „ბემონი“ და საინფორმაციო სამედიცინო-ფსიქოლოგიური ცენტრი „თანადგომა“.  
პროექტის ფარგლებში, დაავადებათა კონტროლის და საზოგადოებრივი ჯანმრთელობის ეროვნულმა    ცენტრმა განახორციელა: 
აივ დიაგნოსტიკა (და დასტურება); 
სიფილისის დიაგნოსტიკა (TPHA მეთოდით); 
გონორეის PCR დიაგნოსტიკა.  

